
ПРЕДГОВОР 
Процесот на децентрализација и пренесувањето на дел од надлежностите и обврските 
одцентралната на локалната власт, наложи идентификување на бројни приоритети, меркиакции 
кои треба да го олеснат трансферот на надлежности. 
Земајќи ги во предвид барањата на регулативата на ЕУ, новите апроксимирани закони од 
областана животната средина, како и новите надлежности на единиците на локална 
самоуправа,согласно Законот за локална самоуправа, евидентна е потребата од превземање на 
голем број мерки и акции за спроведување на истите. 
Самата изработка на ЛЕАП документот е почеток на долгорочен процес. Постигнувањето на 
целите, многу често, претпоставува имплементација на мерки и акции на среднорочен и 
долгорочен рок. Ревидирање на документот, како и набљудување и оценување на самиотпроцес на 
спроведување, се активности кои ќе треба континуирано да се реализираат. 
Воспоставувањето на ефикасен систем за управување со животната средина е голем предизвик,но 
воедно и обврска. Во тој процес, најголема улога има националната власт, но и сите останати 
страни кои треба да бидат дел од системот, вклучително и локалната самоуправа. 
Решавањето на проблемите од областа на животната средина меѓу другото треба да вклучува: 
_ Обезбедување на соодветен административен апарат за спроведување на законските 
надлежности, идентификација на проблемите и спроведување на активностите за заштита на 
животната средина на локално ниво; 
_ Градење на капацитет кај единиците на локалната самоуправа во сите домени на заштитата на 
животната средина, вклучувајќи воспоставување на инспекција, спроведување на прописите, 
мониторинг, издавање на Б интегрирани дозволи и други надлежности; 
_ Обука и насочување што треба да го организира централната власт, во соработка со ЗЕЛС и 
локалната самоуправа, со цел да се насочи и забрза фазата на транзиција и да се обезбеди 



соодветна вертикална координација помеѓу органите; 
_ Подготвување на планови за имплементација на Директивите на ЕУ што бараат големи 
вложувања, како што се Директивата за вода за пиење, Директивата за прочистување на урбани 
отпадни води, Директивата за депонии и Директивата за големи постројки со согорување и 
обезбедување на јасна дефиниција на улогата на локалната самоуправа во плановите; 

